
 IKASGAIAREN INGURUKO GALDERAK. Administrazio Zuzenbidearen Iturriak. 



1. Zer da ordenamendu juridikoa? 


Arau juridikoek harreman estua dute arautzen dituzten gizarte-harremanekin eta gizarte horren antolakuntzarekin. Arau horiek berak, gizartearen sorkuntza dira, eta esanahirik eta zentzurik izatekotan, arautzen duten gizarte horretan izango dute, hain zuzen ere. Arau juridikoen eraginez aldatzen dira gizartea bera eta haren antolakuntza; baina, aldi berean, gizartearen bilakaeraren eraginez, eta gizarte horrek duen antolakuntzaren eraginez, arauak berak ere aldatuz doaz (askotan nahiz eta testua ez aldatu, haren esanahia aldatzen joango da).
Elkarrekiko eraldaketa-eragile gertatzen da, beraz, gizartea eta arau juridikoen artean: arau juridikoak, gizartearekiko eraldaketa-eragile; gizartea, arau juridikoekiko eraldaketa-eragile.

Ordenamendu juridikoa eta, zuzenbidea oro har, ez da arauen multzo hutsa. Ezer baino lehen erakundea da, arau juridikoz antolatu eta ordenatutako gizartea (S.Romano, 1918). Ordenamendu juridikoa gizartean uneoro  aurkitzen den gizarte antolatu baten ondorioa da. 

Asko dira ordenamendu juridikoari buruz mintzo diren legeak; Konstituzio espainiarra (1.1 eta 9.3 art.), Kode Zibila (hitzaurrekoa), LPAC (63.1art.) eta LJCA (70.1 art.) adibide. Eta ordenamendu juridikoaren kontzeptua, Zuzenbide Administratiboa azaltzeko ere oso baliagarri zaigu. Azken hau, Estatuaren Zuzenbidea da, berau izanik soberaniaren titular eta botere legitimoaren iturri. Hala ere, egun, nahiz eta Estatuarena garrantzitsuena izan, badaude bestelako ordenamendu juridikoak: Ordenamendu komunitario europarra, Autonomia erkidegoen ordenamendua, unibertsitatetakoak,  toki ordenamendua …

Legeak eta Konstituzioak onartutako ordenamendu guzti hauek ordea, elkarren artean harreman ezberdinak dituzte. Hala ere, nolabait jatorrizko ordenamendu bat badagoela esan dezakegu. Beste guztien jatorria osatzen duena hain zuzen: Estatuaren ordenamendua, Konstituzioa (hots Ordenamendu eratorriak onartzen dituena, botereak banatzen dituena, erlazioak ezartzen dituena ..). Ordenamendu aniztasun guzti honetatik berriz, sistema araugile oso bat eratortzen da. Batez ere mamitsua eta konplexua  Zuzenbide Administratiboan., milaka araurekin.

Nazioarteko hitzarmenak, Europa Batasunaren erabakiak, Estatuaren legeak, Autonomia Erkidegoetako estatutuak..., haietako bakoitzak bere ordenamendu juridikoa osatzen du. Baina guztiaren gainetik, ordenamendu juridikoak egiturazko euskarriak ditu (Zuzenbidearen printzipioak), sistema juridikoa antolatu eta arauen hutsuneak betetzen dutenak. Horrela, zuzenbidearen printzipio orokorren horien ordenamenduaren izaera osatzaileari izango dute, eta arazo orori Zuzenbidean erantzuna eman ahal izango zaio. Baina aldi berean, ez dugu ahaztu behar ordenamendu juridikoa batasun dinamiko eta garapen etengabekoa dela. Esan bezala, denborarekin aldatuz. Honengatik, CCko 1.3 art, arauak denbora eta egoera sozial jakinean interpretatu behar direla dio.

2. Ordenamendu juridiko administratiboan idatzizko arauak nagusitzen dira eta ugariak dira. Ze nolako arazoak planteatzen ditu horrek? 

	Zuzenbide administratiboan arau idatziak nagusitzen dira. Praktika juridiko orotan arau idatzia gailentzen da, eta administrazioan hau oraindik ere harago joaten da. Izan ere, Aldizkari Ofizialetan argitaratzen diren milaka arauek oso ondo islatzen dute fenomeno hau. Bestalde, administrazioak interes publikoa gauzatu behar du eta bere parte hartzeak eremu oso ezberdinak hartzen ditu (hezkuntza, osasuna, gizarte-politika, garraioa, defentsa, hirigintza...). Fenomeno honi “legedi motorizatua” deritzo.

 Eta ez dugu ahaztu behar, zuzenbide administrazioak Estatuko Administrazioaz gain, Komunitate Autonomoetako zuzenbidea, nazioartekoa, zuzenbide komunitario europarra, toki-administrazioa … , guzti horiek ere barneratzen dituela neurri handi batean. Erakunde guzti horiek euren arauak sortzen dituzte eta horregatik esan genezake sakabanatze arauemailea gertatzen dela. 

Espainiako Konstituzioak Lege mota ezberdinak aurreikusten ditu (lege arruntak, organikoak, dekretu-legeak, dekretu legegileak, nazioarteko Itunak...). Lege indarra duten arau autonomikoak ere aurreikusten ditu; Gobernuaren botere erregelamendugilea onartzen  du; eta Auzitegi konstituzionalaren ebazpenen indarra arautzen du. EK. 164.art. „Lege bat edo lege-indarreko araua bat konstituzio-kontrako deklaratzen duten epaiak, eta eskubide baten balioespen subjektibora mugatzen ez diren guztiak orobat, efektu betekoak dira ororen aurrean“.

Bestalde,  Espainiako konstituzioak materia anitz legeari erreserbatzen dizkio, eta bere 9.3. art.  Printzipio garrantzitsuak aitortzen ditu:   legezkotasun printzipioa, arau-hierarkia, arauak publiko egitea, aldekoak ez diren edo norbanakoen eskubideak murriztuen dituzten zigor-xedapenen atzeraeraginik eza, segurtasun juridikoa eta botere publikoen erantzukizuna eta arbitrariotasun-debekua.


Bestalde, legebiltzarrak eta gobernuak aldatzen diren aldiro, politika ezberdinetan aldaketak gertatzen dira; izan, ere, gobernura ailegatzen denak bere politikak gauzatu nahi ditu eta interes publikoaren bere kontzeptua ezarri nahi du. Horren, ondorioz, araudia behin eta berriro aldatzen da. Beraz, Zuzenbide Administratiboan aurkitzen ditugu arau asko, gai oso ezberdinak jorratzen dutenak, eta izugarri aldatzen direnak. 

Guzti honengatik beraz, nolabaiteko lehen arazoa planteatu dezakegu: Zuzenbide Administratiboak, ordenamenduko bestelako adarrek ez bezala, ez du arauzko egonkortasunik. Bestalde, Zuzenbide Administratiboko legea ez daude kode batean jasota, kode penala edo kode zibila bezala adibidez. kodifikazio bat egitea ezinezko lana bihurtu da eta horren ondorioz testu garrantzitsuenen bildumak soilik egiten dira.

Beraz, hauek, guztiek, Zuzenbide administrazioaren ziurtasuna eta aurre ikuspena kaltetzen dituzte, arazoak ekarriz. Baina, kasu batzuetan Administrazioa bera da arau ugari hauengatik kaltetua suertatzen dena, bere zereginak egiteko eta demanda sozialak erantzuteko malgutasuna galtzen baitu. Gainera, juristek ere arazoak izaten dituzte arauen bilaketan. Eta  maiz, kantitate arazoez gain, kalitate arazoak ere ematen dira hipertrofia araugile eta arauak ematearen azkartasuna medio.

Gehiegizkotasun eta kalitatezko arazo horiek ekiditeko, erregulatze oneko printzipioak onartu dira (Ekonomia Jasangarriko Legeko 4. artikulua); Beharrezkotasuna, proportzionaltasuna, segurtasun juridikoa, gardentasuna, irisgarritasuna, bakuntasuna eta eraginkortasuna, horiek dira jarraitu beharreko printzipioak arauak ematerakoan. Zuzentasun ezak segurtasun juridikoaren printzipioa haustea dakar. Bestalde, arauek bere beharrezkotasuna justifikatu behar dute eta horretarako beraiekin beharrezko dokumentuak jaso behar dituzte, bestela, arauen baliogabetzea emango da.

3. Ze arau mota ezagutzen dituzu? 123-126

Zuzenbide administratiboa arau mota, eduki eta maila normatibo ezberdinez osatuta dago, zuzenbidearen beste arloen aldira. Kasu honetan ez gara arauen hierarkian edo jatorriaren araberako sailkapen baten zentratuko, edukian eta egituran oinarrituriko antolakuntza baten baizik.

	Ordenamendu juridikoak, arau orokor eta abstraktuak ditu. Lege batzuek, Erregimen lokaleko oinarrizko Legea (LBRL), Administrazio publikoen erregimen juridikoaren Legea (LPAC), ordenamenduaren aspektu orokorrak arautzen ditu. Beste batzuk materiaren izaerarengatik bereziak dira, Desjabetze legeak, edo Kosta legeak adibidez. Hala ere, ez da pentsatu behar, administrazioko testu batek, bai orokorra zein berezia denak, erregulazioa agortzen duenik. Araudi gehienak erregelamenduekin bateratu behar dira,  azken hauek, maila baxuagoko arauak dira, Administrazioak ematen dituenak, Legeak garatzeko. 

	Neurrien Legeak: Arau orokorren beste aldean, egoera espezifiko bat erregulatzen duen arau bat ere badago, errepikaezina dena eta haren egoera bereziari lotua dagoena. Sarritan mugatuak eta denbora labur baterako emanak dira, adibidez,  hondamendi baten ondoriozko laguntzak edo subsidioak aurreikusten dituenak.

	Lege singularrak: Ez dira pertsona bati aplikatzen zaizkion legeak, arrazoi pertsonalen arabera aplikatzeak berdintasun printzipioa urratuko lukeelako. Kasu bakarreko lege bezala onartzen dira. Lege mota hauek, (desjabetze jakin bat aurrera eramateko adibidez) onargarriak dira ordenamenduan egoera ez ohiko baten aurrean onartzen badira, proportzioz eta era zentzudun batean arautzen badute eta Konstituzioa urratzen ez badute.

	Helburuzko Arauak (leyes finalistas). Kasu gehienetan. Zuzenbide Administratiboko Legeak, Administrazioak, politika jakin batean, bete behar dituen helburuak ezartzen ditu, horretarako baliabide juridikoak eskainiz Administrazioari (adibidez, diru-laguntzak emateko ahala aitortuz, zigortzeko ahala arautuz). Arau finalista hauen adibide bat, administrazioari bere langileen artean hizkuntza koofizialen erabilera sustatzea agintzen dutena izan daiteke.

	Muturreko kasu bat baina zoritxarrez geroz eta ohikoagoa dena, propaganda legeak dira. Hautesleak pozik mantentzeko zuzenduak eta ondorio juridiko eskasekoak. Adibidez, 27/2005 legea, azaroaren 30ra, bakearen heziketa eta kultura sustatzeko eginikoa. 

	Garrantzia areagotzen ari zaien beste arau batzuk, eduki teknikoko arauak dira, zehaztasunez zenbati jardueren ezaugarri teknikoak aurreikusten dituztenak (uraren kalitatearen analisia nola burutu behar den aurreikusten dutenak, normalizazioa industrialeko arauak etab.)

	Eduki antolatzailea soilik duten arauak ere badaude. (Ministerioetako Departamenduak  antolatzen dituen dekretuak adibidez.)

	Beste irizpide bat, arauak onartzeko jarraitu beharreko prozeduraren ikuspegitik izan daiteke: Lege organikoak, aurrekontuen legeak, harmonizazio legeak, beharrezko erregelamenduak...; arau mota bakoitza onartzeko, prozedura jakin bat jarraitu behar da.

	Prozeduraren ildotik, aipagarriak dira, hitzartutako arauak; araua onartzeko bi alderdien arteko adostasun bat egon behar du kasu hauetan. (Adi. Autonomia Estatutuak)

	Administrazio juridikoko ordenamenduak, autoerregulazioko arauak onartzen ditu, baita ere. Hau da, gizarte erakunde pribatu batzuk zenbait jardueren erregulazioa burutzeko gaikuntza berrezia dutela aintzat hartzen da, eta administrazioak, nork eman dituen kontutan hartuz, haiek emandako arauei indar loteslea ematen die, arau propio bezala hartuz. (AENOR).


4. Zuzenbidearen printzipio orokorrak, ze nolako garrantzia dute Administrazio Zuzenbidean? 126-134

	a) Printzipio orokorren garrantzia eta funtzioa

	Sortzen ari diren era guztietako arau idatzien ondorio bezala, egun gatazka guztiak ebazteko, judizialak batez ere, zuzenbidearen printzipio orokorraren erabilerak gorakada nabarmen bat izan du. Gorakada nabarmen honen zergatia arau juridiko berri asko sortzearen eraginez gauzatutako erreakzio bat da,  kasu konkretu bati emateko erantzun juridiko errazena zuzenbidearen printzipio orokorrak aplikatzea baita. Hori dela eta, zuzenbide administratiboaren teorian bai eta praktikan ere, printzipio orokorrek duten garrantzia oso komuna da, izan ere, gaur egun gatazka bat ebazteko askotan printzipio orokorren erabilerara jotzen da, nahiz eta agian kasu horretarako aplikagarriak diren legeak eta arauak egon. 

	Printzipio orokorren funtzioa zuzenbidean garrantzitsua eta anitza da, baina ez ordea idatzirik dauden eta aplikagarriak diren arauak ordezkatzea. Printzipio orokorrak ordenamenduaren egituraren euskarriak dira, sistemari bere osotasunean kohesio bat ematen diotelarik. Bestetik, ordenamendu juridiko guztiaren inguruan informazioa emateko funtzioa betetzen dute. Gainera, funtzio interpretatzailea eta legearen hutsunea betetzeko funtzioa ere badute, hau da, funtzio osagarria.

	Zuzenbidearen printzipio orokorrak azken finean, gizarteak eskatzen dituen oinarrizko baloreak dira. Hauek botere konstituziogilearen fruitu diren arauek osatzen duten sistemaren ikuspegia gaindituz zuzenbidearen ordenamenduan zuzenean sartu dira. 

	b) printzipio orokorren heterogeneotasuna

	Esan beharra dago zuzenbide administratiboan eta honek arautzen dituen erlazio juridikoetan  zuzenbidearen beste adarretan ez bezala printzipio orokorren aplikazioa anitza dela. Eta ez hori bakarrik, gainera oso heterogeneoak dira, bai beren funtzioarengatik nahiz beren edukiarengatik.

	Hau honela, printzipio ordinamentalak aurki ditzakegu. Hauek aplikazio nahiko mugagabea dute ordenamendu guztian aplikatzen direlarik, hau da,  zuzenbidearen alor desberdinetan, baina denetan ez du zentzu bera izango. Printzipio instituzionalak ere badaude zeinak instituzio juridikoak  antolatzen dituen. Azken hauek antolaketa printzipioak ere izan daitezke - autonomia, deszentralizazioa, hierarkia... - ,printzipio prozesalak – kontraesanak, koherentzia, ekonomia prozesala... -, jarduerazko printzipioak – errespontsabilitatea, pacta sunt servanda... Gehienetan instituzioei edo ordenamenduaren alor konkretu batean aplikatzen diren printzipioak dira. 

	Aipatutako printzipio hauen guztiz desberdinak izango dira politika sozial eta ekonomikoaren printzipio zuzentzailea. Hauek helburuzko arauak izango dira eta printzipio orokorren gisara funtzioa interpretatzailea izango dute.
	
	c) zuzenbide administratiboan garrantzi berezia duten printzipio batzuk

	Printzipio asko daude eta normala den bezala ez litzateke posible izango denak esplikatzea, baina badaude bereziki zuzenbide administratiboan dimentsio eta aplikazio orokor bat dutenak.

	Horietako bat legezkotasunaren printzipioa litzateke. Hau konstituzioko 9.3 artikuluan dago jasota. Esan beharra dago printzipio honen exijentziak ez direla berdinak ordenamendu administratiboaren alor guztietan. Administrazioak ahalmen zigortzailea duenean esaterako printzipio honen exijentzia maila handiagoa izango da. 

	Beste printzipio bat berdintasunarena litzateke. Bereizi beharra daude alde batetik, berdintasun soziala eta materiala, konstituzioko 9.2 artikuluan jasoak daudenak eta botere publikoak sustatu behar duena eta, bestetik, berdintasun juridikoa edota legearen aurrekoa, konstituzioko 14. artikuluak oinarrizko eskubide bezala jasotzen duena. 
	
	Legearen aurrean berdintasuna sustatzea legea aplikatzerako orduan denei berdin aplikatzean datza eta hortik datorkio printzipio honi garrantzia zuzenbide administratiboarentzat. Bestetik berdintasun juridikoak debekatu egiten du sexu, arraza, erlijio, iritzi...- engatik eginiko bereizketak konstituzioko 14. artikuluan aipatzen den bezala, eta gainera kasu berdin edo antzekoetan dauden hiritar guztiekin berdin jarduteko beharra azpimarratzen du. Administrazioak berdintasunez aplikatutako legeekin kapritxozko edota faboritismoko jokaerak saihestu nahi ditu. (esaterako kargu publiko batentzat lana eskaintzen denean, bekak ematerako garaian ...)

	Pertsona jakin bat edo batzuk desberdin tratatuak izan badira kasu hori justifikatua egon behar du, ez bakarrik administrazioak une jakin batean iritzia aldatu izanagatik ( esaterako santzio baten aurrean) .

	Administrazio bakoitzean zentratuko da berdintasun hori, administrazio guztientzat ez baita uniformetasuna eskatuko. Baina berdinak izan beharko dute ordea legeak esaten duenaren aurrean eta hau berdin aplikatu beharko dute. Beraz, administrazioek duten autonomiak bakoitzak irizpide desberdinarekin eta kasu antzekoei soluzio desberdinak ematea ahalbidetzen die. Hala ere estatuak Espainiar guztien eskubideei eta betebehar konstituzionalei dagokienez berdinak izan daitezen sustatu behar du. 

	Berdintasun juridikoaren printzipio hau inpartzialtasunaren printzipioarekin lotuta egongo da. Honek administrazioaren funtzioak bideratu beharko ditu eta baita organo jakin batzuen egituraketa ere. 

	Zuzenbide administratiboan ohikoa den hirugarren printzipoa botere publikoen arbitrariotasunaren debekuarena izango litzateke. 

	Segurtasun juridikoaren printzipioa ere egongo litzateke zuzenbide administratiboan. 

	Fede onaren printzipio orokorra ere erabilgarria izango da zuzenbide administratiboan. Honen arabera administrazio eta pertsona pribatu baten arteko harremana zilegitasunean eta bakoitzak bere obligazioak betetzean egon behar dira oinarrituak. 

	Segurtasun juridikoaren eta fede onaren printzipioarekin lotuta konfiantza zilegiaren printzipioa egongo litzateke.  Administrazioak itxarokizunak sortzen baditu eta hiritarrok horien arabera funtzionatzen badute, hiritarron konfiantza hori errespetatu beharra dago.

	Zuzenbide administratiboaren inguruko informazioa ematen duen beste printzipio bat eraginkortasunaren printzipioa izango litzateke. Honen arabera administrazioak bere helburuak bete behar ditu ahalik eta eraginkorrenak izaten eta ahalik eta kostu gutxienarekin.

	Printzipio honetarako administrazioak organo eta egituraketa nahikoak izan beharko ditu bere eskumenak gauzatu ahal izateko, izan ere, egituraketa egokia ez badu interes publikoa ezin izango du bere osotasunean egoki bete. 

	Azkenik, gardentasunaren eta erantzukizunaren printzipioa genuke. Hau zuzenbideko estatu demokratiko batentzat oinarrizko printzipioak izango lirateke funtzionamendu administratiboari dagokionez, izan ere, administrazioak hiritarrek erabaki publikoen inguruko informazioa har dezaten ahalbidetu beharko du. 
	


5. Ba al du garrantzirik ohiturak Administrazio zuzenbidean? Eta aurrekasu administratiboak (precedente administrativo)?  Eta jurisprudentziak? 

	Kode Zibilaren arabera, araurik ezean ohitura aplikatu behar da. Zuzenbide idatziak hutsunea duenean, ohiturari jarraitu behar zaio. Ohitura zuzenbide-iturri izan dadin bi osagai izan behar ditu: a) Usus: luzaroko ariketa iraunkorra; b) Opinio iuris: interesdunek zuzenbidetzat jo behar dute ohitura hori.
Gaur egun, ohituraren esparrua oso txikia da. Ohitura zuzenbide-iturritzat jotzeko, lege batek ohitura aplikagarria dela adierazi beharko du. Adibidez, legeak esaten du, udal ondasunez arduratzen denean, “auzo-ondasunen” aprobetxamendua ohituraren arabera gauzatuko dela. Legeek adierazten dute “kontzeju irekiaren” funtzionamendua eta “uraren aprobetxamendua” ohituraren arabera gauzatuko direla.
Kasu horietan, ohitura zuzenbide-iturritzat joko dugu, legeek ohiturari bide eman diotelako.	

	Aurrekasu administratiboa,  lehendik eman den kasu baten aurrean Administrazioak aplikatu duen irizpidea da; gerora sortzen diren egoera berdinetan irizpide bera aplikatu beharrari deitzen diogu aurrekasua.
Ohiturarekin konparatuz, aurrekasua sortzeko ez da ezinbestezkoa jarduera edo arau horren errepikapena egotea; nahikoa da aurretik portaera bakar batekin

Administrazio-prozedura arautzen duen Legearen 54.1 art.ak aurrekasuari nahitaezko maila bat ematen dio. Artikulu honen arabera administrazioak  aurreko jardueretan jarraitu duen irizpidea alde batera uzten duenean behartuta dago ebazpenak motibatzera.

Beraz, administrazioak aurreko kasu batean jarraitu duen irizpidea alde batera utz dezake egoera berdin baten aurrean, baina beti ere motibatu egin beharko du bere erabaki. Motibazioa karga formal hutsa; jardueraren aldaketa justifikatzen duten arrazoi objektiboen azalpen bat da. 

Aurrekasua segurtasun juridiko eta administratuen berdintasun printzipioekin lotzen da.

	Edonola, aurrekasu administratibo bat ezin daiteke contra legem aplikatu, berdintasun printzipio juridikoak legearen barnean soilik balioa duelarik.


Jurisprudentzia

	Funtzio jurisdikzionala ez da arau orokorren aplikaziora mugatzen. Alde batetik,  auzitegi batzuek (auzitegi konstituzionala adibidez) erregelamenduak epaitzeaz gain, legeen baliozkotzea epaitu dezakete. Beste alde batetik, ordenamendu juridikoaren konplexutasunak, interpretazio dogmatikoa eta eraikuntza sistematikoa exijitzen du. 

Jurisprudentziak zuzenbidearen bizitzan izugarrizko eragina du, operadore juridikoen jarduera baldintzatuz, askotan arau berak baino gehiago. Jurisprudentzia arauei eransten zaie, hauen zentzua mugatu edo zabalduz. 

Bestalde, epaile eta auzitegiek jarraitu behar dute gaineko organo judizialek emandako irizpide interpretatzaileak koherentzi bat lortu arren, edo beraiek ematen dituzten epaien errebokazioa eragozteko. Aurrekasu judiziala errespetatzea, berdintasun printzipioaren ondorio bat da zenbait kasutan. Beraz, bi egitatezko suposamendu berdinen aurrean, ezin dira bi sententzi guztiz ezberdinak eman. 

Kode zibilak aipatzen du jurisprudentzia, baina ez dio zuzenbidearen iturri- indar zuzena ematen, ordenamendu juridikoaren osagarri bezala aurreikusten du. Kode zibilarentzat Jurisprudentzia  Auzitegi Gorenak ematen duen doktrina da. Doktrina hau lege, ohitura eta zuzenbidearen printzipio orokorrak interpretatu eta aplikatzerakoan sortzen da.

Botere Judizialeko Lege Organikoak (BJLO) 5.1 art.aren arabera Konstituzioa da ordenamendu juridikoko arau nagusia, eta epaile eta auzitegientzat loteslea da. Hauek interpretatu eta aplikatuko dituzten lege eta erregelamenduak Auzitegi Konstituzionalak emandako doktrina jarraitu behar dute. 

Badaude gure ordenamendu juridikoan, beste bi iturri jurisprudentzia sortzen dutenak: Giza Eskubideen Auzitegi Europarra, eta Europako Erkidegoko Justizi  Auzitegia.


6. Arauak atzera eragin al dezakete? 

Espainiako konstituzioaren 25 artikuluak lege penalek edo administrazio-xedapenek atzera eragitea debekatzen du.

“1.- Ezin dakioke inori egite edo ez-egiteen ondorioz kondena edo zehapenik ezar, baldin eta, une horretan delitu, falta edo arau-hauste administratiboak ez badira, aldi horretan indarrean dagoen legeriaren arabera”.

Baita ere bere 9.3 art, zeinaren arabera Konstituzioak bermatzen du “xedapen zehatzaileen atzeraeragin eza -xedapenok banakako eskubideei begira onuragarri izan ez edo eskubideok murrizten dituztenean-“.

Arazoa planteatzen de “xedapenak” eta “banakako eskubideak” interpretatzerakoan; ez dago akordiorik gai horretan

Doktrinak bi egoera ezberdintzen ditu:

a)	arau berri bat bere efektuak kontsumatu dituen egitate bati aplikatzen zaionean, hau da arau berria indarrean sartzen denean, egoerak kontsumatu ditu bere efektuak. Ad. Trafiko urrapen bat aldez aurretik gertatutakoa edo kontratu bat lehen egindakoa eta exekutatua edo funtzionario bati ordaindu zaizkion ordainsariak. 
Kasu hauetan atzera eragin autentiko edo benetako eragin  batez hitz egingo genuke eta era bat debekatzen du 9.3 artikuluak.

b)	Beste egoera ezberdin bat izango litzateke gerora onarturiko arau batek, aurretik sortutako egoeren aurrean –baina oraindik kontsumatu gabe- aldakuntzak sartzea.  Ad lege batek era orokor batean murriztuen dituenen eraikuntza-eskubideak hondartzan ondoan, edo funtzionarioen erretiro-adina aldatzen duena. Kasu hauetan atzera eragina inpropioa izango litzateke eta printzipioz ez da debekatzen nahiz eta aldekoak ez diren ondorioak izan interesdunentzat; inork ez du eskubiderik harreman juridikoak betirako berdin mantentzeko.

Kasu honetan amaituriko gabeko egoerak aldatzen ditu eratorritako Legeak eta hori ezin da eragotzi; horren aurrean ezin da esan “eskuraturiko eskubide” baten aurrean gaudenik; itxarokizunak ez dira benetako eskubideak. Eskuraturiko eskubideen teoria aplikatuko balitz, ordenamendu juridikoa izoztu egingo litzateke. Horregatik, banako eskubideak aipatzen direnean, eskubide finkatuak ulertu behar dira.

Baina, gerta daiteke Lege baten aldaketak egoera injustuak sortaraztea dituela. Aldaketa hori inongo justifikazio objektiborik gabe egina izan balitz edo proportzio gabea izango balitz - helburuak kontutan hartuz-, segurtasun juridikoa edo bidezko konfiantzaren printzipioa  urratuko luke.

	“Xedapenen” barruan legeak eta erregelamenduak sartu behar dira. Erregelamenduak izan dezakete atzera eragina beti ere efektuak interesdunen aldekoak direnean, edo prozedurazko zein antolamenduzko arauak direnean. 


7. Ze eragin du Espainiako Konstituzioak Zuzenbide Administratiboaren iturri gisa? 

Konstituzioa, zuzenbidearen lehen iturria da; besteen gainetik dagoena, eta arau legegile eta erregelamendugileek errespetatu behar dutena. Auzitegi Konstituzionalak hartzen du Konstituzioaren hitza gordetzeko funtzioa.  Konstituzioak ordenamendu juridikoaren balore nagusiak formulatu ditu: askatasuna, justizia, berdintasuna, eta aniztasun politikoa. Gero balore horietako bakoitza Konstituzio berak garatzen du beste artikuluetan. Balore horiek eta beste xedapen guziak lotesleak dira denentzat, baita botere publikoentzat. Botere judizialaren lege organikoak (BJLO) ere honela xedatzen du:

    “Konstituzioa ordenamendu juridikoaren arau nagusia da, eta loteslea epaile eta auzitegientzat. Hauek, legeak eta erregelamenduak interpretatuko dituzte Konstituzioko arau eta printzipioen arabera eta Auzitegi Konstituzionalak emandako interpretazioarekin bat.” 

Epaile edo auzitegiek konstituzio aurkako arazoa planteatuko dute, lege bat (prozesu horretan aplikagarri dena)  ordenamendu konstituzionalera egokitu ezin denean.  Organo judizial batek  “konstituzio aurkako arazoa” planteatuko du Auzitegi Konstituzionalaren aurrean hurrengo baldintzak ematen badira:

	-prozesuan  aplikagarria den legea Konstituzio aurkakoa	Izatea.
	-eman behar duen ebazpena, aplikagarria den Lege horren 	baliozkotasunarekin lotuta egotea

Beraz epaile berak ezin du lege bat Konstituzio aurkakoa bezala aldarrikatu; Auzitegi Konstituzionalak bakarrik egin dezake hau; epaileak egin behar duena da, kontraesanik (Konstituzioa eta legearen artekoa) dagoen ala ez aztertu eta, horren ondorioz,  bidezkoa den arazoa tarteratu Auzitegi Konstituzionalaren aurrean.

Laburbilduz esan daiteke epaile eta auzitegiek ahalmen ezberdinak  dituztela Konstituzioaren aplikazioan:

	- Legeen konstituzionaltasuna aztertu legea aplikatu aurretik

	-Legea konstituzio-aurkakoa dela irizten badio, Auzitegi 	konstituzionalaren  aurrean konstituzio aurkako-arazoa planteatu.

	- Erregelamendu bat baldin bada eztabaidan dagoena –konstituzioaren aurkakoa dela  iruditzen zaiolako -, ezin arazoa planteatu Auzitegi Konstituzionalaren aurrean; kasu horretan erregelamendu hori aplikatu gabe utzi behar du, deuseza baita eta eskumena izango balu deuseztasuna deklaratu beharko luke. 

· Berdin egintza juridiko pribatu nahiz publikoen aurrean - konstituzio 	aurkakoak badira-  deusezak  edo deuseztagarriak direla deklaratuko du.


Ordenamendu osoko arauak Konstituzioarekin bat interpretatu behar ditu.  Konstituzio aurkako xedapen guziak derogatuak geratzen direla ulertu behar da. Auzitegi Konstituzionalak esan du, epaile eta auzitegiek  aplikatu gabe utzi behar dituztela Konstituzio aurreko legeak konstituzio aurkakoak direnean 

Marko juridiko hau BJLOko 5 eta 6 artikuluetan jasotzen da.  6.art.ak esaten du epaile eta auzitegiek ez dutela erregelamendu edo beste xedapenik aplikatuko, Konstituzio, lege edo hierarkia arautzailearen aurkakoak baldin badira. 

Askotan, Auzitegi Konstituzionalak lege baten inkonstituzionaltasuna deklaratu beharrean, epai interpretatzaileak ematen ditu; sententzi hauen helburua, lege horren konstituzionaltasuna gordetzea da. Beraz inkonstituzionaltasuna deklaratu beharrean, Auzitegi Konstituzionalak  esaten du lege hori konstituzionaltzat joko dela interpretazio zehatz bat –KA berak ezarritakoa- jarraitzen denean



8. Ze eragin du Zuzenbide komunitarioak Administrazio zuzenbidearen iturri bezala?

	Nazioarteko Zuzenbideak ez bezala, Zuzenbide komunitario europarrak ordenamendu juridiko artikulatua, integratua eta garapen prozesuan dagoena da. Honek, gero eta garrantzi handiagoa du arau aplikagarri bezala, batez ere Zuzenbide Administratiboaren arloan. Zuzenbide europarrak, geure diziplinaren erlazio propioak erregulatzen ditu, eta hainbat materiatan aplikatzen den legediak Zuzenbide komunitarioko arauak  izan ohi dira. Gainera, hainbat herrialdetan (gurea barne)  Zuzenbide administratibo komunitario edo europarraren hainbat sistematizazio obra aurki genitzake.

	Zuzenbide europarra, hainbat arau ezberdinenez osatuta dago. Arau hauen goian egongo dira Europar Batasuneko oinarrizko Tratatuak, Estatu Kideek EB-ra batzeko eginiko tratatuak eta baita EB-ko oinarrizko eskubideen Gutuna ere. Hauek guztiek, “Jatorrizko zuzenbidea” delakoa osatuko dute Hemendik, “Zuzenbide Eratorria” atera ahal izango dugu.

	Lisboako tratatua onartu zenetik, TUE eta TFUE izango dira oinarrizko tratatuak. Jatorrizko tratatuetako arauak oinarrizko arauak dira, ordenamendu europarreko arau konstituzionalak alegia.  Arau hauek aplikatu ahal izateko, garapen normatibo baten beharra izan ohi dute askok. Besteak, aldiz, zuzenean aplikagarriak izaten dira. 

	Zuzenbide eratorriari dagokionez, hainbat arau ezberdinez osatua dago, non, gaur egun, Kontseiluak edo Europako Batzordeak onartu behar duten. Arau hauen artean aurkituko ditugu erregelamendua eta zuzentaraua (Directiva). Ez dute balore arauemailea izango instituzioek emandako  iritzi eta aholkuek. 

	Zuzenbide eratorriko iturriak izango dira erregelamenduak, Zuzentarauak eta erabakiak. Erregelamenduei dagokienez, TFUEko 288.artikuluak dioenez, hau onartu eta “Diario oficial de la Union Europea”-n argitaratzen den unetik aurrera, EBko kide diren Estatu guztietan izango da aplikagarria. Zuzentarauei dagokienez, EBko Estatuei zuzendutako zuzenbide komunitario ohiko araua da. Erabaki kolektibo bat da, estatuak eurak, elkar derrigortzen dira arau horretan jasotzen dena betetzera. Partaide diren nazio guztiak edo batzuk derrigortzen ditu lortu beharreko xedeari dagokionez, baina hori lortzeko forma eta baliabideak aukeratzea baimentzen die.

	Ordenamendu europarra, gainontzekoak bezala, Zuzenbidearen printzipio orokor propioak ditu eta ordenamenduan sartzen dira. Hauek, Europar Batasuneko Justizia Epaitegien jurisprudentziatik ondorioztatuak izango dira. Hainbat printzipio oinarrizko tratatuetatik hartuko dira, beste batzuk zuzenbide internazionaletik eta besteak estatukideen ordenamenduko printzipio komunetatik.

	Ordenamendu europarra batasuneko estatu kideen barneko ordenamenduarengandik bereizteko irizpide nagusia eskumenak dira. Hauek, tratatuen bidez Estatuak EBri emandakoak dira, eta honen bidez ematen ez direnak Estatuen esku egongo dira (TUEko 5.1, 2 eta 4.1 artikuluak). TUEKO 5.1 eta 3.artikuluaren arabera “subsidiariotasun-printzipioa” egongo da EBaren konpetentzia esklusiboak ez diren arloetan. Honen arabera, batasunak esku hartu beharko du Estatuak bere helburua bete ahal ezin duenean. TUEko 5.4 artikuluaren arabera, berriz, “proportzionaltasun printzipioa” egongo da, non, EBko egintzak ezingo diren gehiegikeriaz erabili helburuak lortu ahal izateko.

	Zuzenbide europarrak lehentasuna izango du barneko zuzenbidearekiko- Zuzenbide europarreko arauak barneko zuzenbideko edozein arauren gainean eragina izango dute. Zuzenbide europarraren nagusitasuna argia izango da beraz Estatukideetako organo jurisdikzionalek ere hau onartu behar dute. Gogoratu beharra dago  gure zuzenbidean printzipioz epaile eta epaitegi arruntek ezin dutela lege baten baliogabetasuna deklaratu. Lege hori Zuzenbide europarraren kontrakoa dela iruditzen bazaie judizio-aurreko arazoa planteatu beharko dute EBko Justizia Auzitegiaren aurrean. Judizio aurreko arazo honek helburu bat du: arau komunitarioen interpretazio bakarra bermatzea Europako Batasuneko eremu osoan.
	
9. Ze funtzio betetzen du Legeak Zuzenbide Administratiboan?
	
XIX.mendeko ideologiren arabera, Rosseauk adierazten duen bezala, legea,  nazioaren borondatearen adierazpena izango da. 
	
Konstituzioaren azpiko arauak dira legeak. Auzitegi eta epaileek printzipioz, nahitaez aplikatu behar dituzte; baina Lege bat Konstituzio aurrekoa baldin bada eta epaileari iruditzen bazaio Konstituzioaren aurkakoa dela,  indargabetua dagoela ulertuko du, eta kasu honetan ez du aplikatuko.

	Legeak, Espainiako Legebiltzarretik edo autonomi erkidegoetako legebiltzarren eskutik datoz; hau da, herriaren subiranotasuna ordezkatzen duten organoetatik, eta horrexegatik, printzipioz, epaileek beharturik daude hauek aplikatzera

	Konstituzioak legeari hainbat materia erreserbatzen dizkio. Legea, gure zuzenbidean, botere legegilea organoetatik etortzen diren arauek osatuko dute. Indarrean dagoen legeak hainbat muga juridiko izango ditu, baita kontrol jurisdikzionala ere. Legegileak ordenamendu juridikoa aldatu ahal izateko askatasuna izango du, egokiak iruditzen zaizkion politika legegileak sortuz Konstituzio Auzitegiak “legislador negativo” aren funtzioa beteko du, hau da, ordenamendutik baztertuko ditu Konstituzio aurkako legeak, haiek deusezak deklaratuz. Gainera, Estatuako Legegileak, bere konpetentzia-eremuan soilik egin ahal izango ditu legeak, Autonomia erkidegoek beraien eskumenak izango dituztelako. Estatuak muga hau pasa ez dezan, Auzitegi konstituzionalak honen gaineko kontrola hartuko du. 

	Honez gain, Legeak ezingo dira arau europarren aurkakoak izan. 
Legea, erregelamenduen gainetik egongo da, izan ere, legeak erregelamenduak aldatu, deuseztatu edo beste bategatik alda dezakeelako. Aldiz, erregelamenduak ezingo du hau egin legearekin. Lege guztiak maila berekoak izango dira, hau da, nahiz eta legeak erregelamenduen gainetik egon, legeen artean ez da maila hierarkiko bat emango. Beraz, konpetentziak edo helburuak direla eta ezberdintasunak izango diren arren, ez da inoiz hierarkia maila bat emango legeen artean.
	
Legeen kontrola: Araudia: EKko IX Titulua, LOTC.

• Konstituzionaltasun kontrolaren helburua, EK beraren lehentasuna bermatzea da; horretarako aurkatzen diren Lege, xedapen eta egintzak Konstituzioarekin bat datozen ala ez kontrolatuko da.
•Konstituzioaz gain, kontrol honetan aplikatuko dira baita ere: Estatu eta  Autonomi Erkidegoen eskumenak zehazteko eman diren Legeak (konstituzionaltasun blokea).
•Inkonstituzionaltasun bizioak hiru eratakoak izan daitezke: prozedurakoak, eskumenekoak eta eduki materialekoak. Hauetariko edozein bizio gertatzen bada,  Legea deuseza izango da.
•Inkonstituzionaltasun errekurtsoaren bidez aurkatuak izan daitezke: autonomi estatutuak, lege organikoak, Estatuak ematen dituen lege, xedapen edo lege indarreko egintzak, nazioarteko Itunak, autonomi erkidegoek ematen dituzten lege, xedapen edo lege indarreko egintzak, legebiltzarren erregelamenduak - nahiz Estatukoa, nahiz erkidego autonomoetarikoak-.

•Bi inkonstituzionaltasun helegite mota daude:

	-zuzena: aurkatzen da legea edo egintza Legegilea argitaratu bezain laster. Helegite hau tartera dezakete organo politiko zehatz batzuk, eta ez hiritarrok edo erakunde pribatuek.
	-zeharkakoa: helegite hau epaileak edo auzitegiak planteatuko  du auzi bat aztertzen dagoenean, eta iruditzen zaionean lege lerruneko arau bat – erabakian eragina duena-, Konstituzio aurkakoa izan daitekeela.
• Bi helegite mota hauek denbora berean aurka daitezke. Honela dio KE  29 art.k •	helegite hauen tarteratzeak ez du suposatzen Legearen indarra suspenditzen denik, salbu EK 161,1 art.an jasotako suposamenduan, hau da, Estatuko Gobernuak aurkatzen duenean autonomi erkidego bateko lege, xedapen arautzaile edo lege indarreko araua.
-Legitimazioari buruz, esan behar da gaur egun, entitate Lokalei ere ematen zaiela legitimazioa, Inkonstituzionaltasun-helegite zuzena tarteratu ahal izateko

	Inkonstituzionala deklaratzen dena Legea bada, hau ordenamendutik desagertuko da.  inkonstituzionaltasun deklarazioak efektu orokorrak izango ditu BOEn argitaratzen denetik. Inkonstituzionaltasun efektuak legea eman zen unetik hasten da kontatzen. Atzeranzko deuseztasun honek benetako arazoak planteatzen ditu askotan, eta orduan, TCk “doktrina prospektiboa” aplikatu izan du. Honen arabera inkonstituzionaltasuna deklaratzen da, baina deklarazio hau eraginkorra izango da bakar bakarrik  etorkizunerako, aurreko afektuak mantenduz.	



10. Ze Lege mota ezagutzen dituzu? 

A) Lege arruntak eta lege lerruna duten bestelako arau parlamentarioak
 
	a) Lege arruntaz hitz egiten dugunean, Gorte Orokorrek onartutako lege guztiez ari gara, Konstituzioko 87.artikulutik 91.artikulura doazen arauek ezartzen duten prozedura jarraituz. Hauek, Estatuak dituen eskumenetako edozein materiari buruz izan daitezke, betiere, Konstituzioak beste lege mota bati esleitzen ez dizkion bitartean. 

	b) Kategoria honen barruan, beste azpiko motak bereiz daitezke, onarpenaren prozedura edota arauen helburuen araberakoak direnak. Batetik, osoko bilkurako legeak eta Komisioetako legeak bereizi behar dira, Kongresu edo Senatuko komisioek onartzen dituzten legeak, hots. Bestetik, urgentziazko prozeduraz onartutako legeak ere bereiz daitezke, edota irakurmen bakarreko legeak ere. 
	c) Helburuaren ondorioz ere bereizketa aurkezten duten legeak, aurrekontu legeak dira. Lege horiek helburu eta eduki propio edo esklusiboa dute eta prozeduran hainbat desberdintasun dituzte. Haien funtzioa urtero Estatuan egongo diren gastu eta irabaziak onartzean datza. Urtero onartu behar diren legeak dira, eta urte bateko urtarrilaren 1ean aurrekontu berriak onartu ez badira, aurrekoak aplikatzen jarraitzen dira berriak onartu arte. Ezingo da aurrekontu hauetan beste gai batzuei buruzko ezer onartu, ez litzatekeelako printzipio konstituzionalarekin bat etorriko. 
	d) Ganbera legegiletako erregelamenduak eta Gorte orokorretako Pertsonalaren estatutua, lege arruntekin parekatzen dira lerruna eta indar araugileari dagokionez. Hauetako bakoitza gehiengo absolutuaz onartzen dira eta bertan jorratzen diren gaiak ezin dira beste lege batzuen esku utzi. Lege lerruna dutenez, kontrol konstituziogile baten menpe egon daitezke.

B) Lege Organikoak

Lege Organikoak, lege arruntetatik alderatzen dira jorratzen duten materia eta prozeduraren ondorioz. Lege Organikoak onartu, deuseztatu edo aldatzeko beharrezkoa da Diputatuen Kongresuko gehiengo absolutua. Lege Organiko eta arrunten arteko harremana arautzen den “materian” datza; badaude zenbait gai zehatz lege organikoek arautu behar dituztenak; lege arrunt batek arautuko balu Konstituzioz aurkakoa izango litzateke. Izan ere, ez da erreza zehatz-mehatz finkatzea lege organikoa noraino iritsi daitekeen berari erreserbaturiko materiak arautzerakoan; adibidez, oinarrizko eskubide eta askatasunen arauketa lege organikoak egin behar du, baina noraino arautu behar ditu? Bere osotasunean? Badirudi eskubide horien funtsezko edukia arautu behar duela lege organikoak, baina hori soilik. 

B) Autonomi Estatutuak: Lege estatalak dira eta izaera organikoa dute.Bere berezitasunak objektua, eratze eta aldakuntza prozedurak dira

C) Dekretua-Legeak


Botere legegilea Estatuko Gorte orokorren esku dagoen arren, Konstituzioak (66.2.art) Gobernuak zenbait kasutan lege lerruneko arauak ematea onartzen du, adibidez, Dekretu-Legeen kasuan. –Dekretu-Legeak premiazko egoera bati aurre egiteko onartu ohi da; urgentziaz arautu behar den materia bat probisionalki arautzen da, eta gero Parlamentuak lege arrunt baten bidez aldatu, deuseztatu edo ezabatu dezake Dekretu-Legea. 

Dekretuak dira Gobernuak ematen dituelako, eta bere balio formalagatik benetako Legeak dira. Salbuespen eta premiazkotasun egoeretan bakarrik eman daitezke. EKko 86 art.an arautzen dira. Baldintzak:
-Gobernuak aztertu behar du aparteko eta premiazko egoera baten aurrean dagoen
-Zenbait materia ezin dira dekretu-legez arautu: Estatuko oinarrizko instituzioen ordenamendua, I. Tituluan araututako herritarren eskubide eta askatasunak, autonomi erkidegoetako erregimena, eta hauteskunde-eskubide orokorra. 
-Dekretu-legea eman ondoren, kongresuak 30 eguneko epean baliozkotu edo derogatu egin beharko du dekretu-lege hori. Epe horretan, Gorteek lege-proiektu bezala izapidetu dezakete dekretu-legea, premiazko prozedura erabiliz

D) Dekretu legegileak  

Gobernuak onartu ditzakeen lege lerruneko beste arau mota bat dekretu legegileak dira. Konstituzioko 82.1.artikuluan arautzen den bezala, Gorte Orokorrek Gobernuaren esku utzi ditzakete lege lerruneko zenbait arauen eraketa. Dekretu legegileak Parlamentuko delegazio legegile baten ondoriozkoak dira; Konstituzioak bi delegazio mota bereizten ditu, batetik Gorteek testu artikulatu bat egiteko ematen dutena, oinarri batzuk ezarri eta Gobernuari modu artikulatu batean garatzeko lagatzen diona. Historian zehar zenbaitetan botere legegilearen delegatzea modu desegokian erabili izan da, sistema autoritarioetan, adibidez. 
Aipatu bezala, testu artikulatuez gain, gure Konstituzioak beste delegatze mota bat ere onartzen du, testu bateratuak egiteko delegazio; kasu honetan, Gobernuak sakabanaturik dauden gai bati buruzko testu desberdinen bateratzea egiten du; beraz ez da ordenamendu juridikoaren berrikuntza bat, modu sistematikoan egiten den antolakuntza baizik. Bateratze hau ez da beti modu mekanikoan egiten, lege edo arau batzuk deuseztatu behar baitira edo bestelako zailtasunei aurre egin behar duelako Gobernuak. 
		Botere legegilearen delegatze honek hainbat muga baditu, Konstituzioak ezartzen dituenak; eskumena Gobernu edo Ministro Kontseiluak izango du, lege organikoei egokitzen zaizkien gaiak ezingo dira delegatu, botere legegileak ezartzen dituen oinarriak ezingo dira aldatu eta ezingo dira modu atzera eraginkorrean erabili. 
	Espainiako zuzenbidean, Auzitegi Gorenak eta Administrazioarekiko Auzi Jurisdikzioak dekretu legegileen baliozkotasuna kontrola dezakete. Hau salbuespen bat da, auzitegiek ezin dute lege lerruneko araurik deuseztatu normalean, baina kasu honetan Konstituzioko 82.6.artikuluak bermatu egiten du.

E) Beste Lege batzuk

- Lege-marko (EKko 150.1 art.): honen bidez, Gorte Orokorrek eskumen estataleko materietan, autonomi erkidego guziei edo batzuei legeak sortzeko ahalmena eman diezaieke; baina beti ere, lege-marko estatalak ezarritako printzipio eta oinarriak errespetatzea ezinbestekoa izango da.

- Eskualdatze edo eskuordetze legeak (EKko 150.2 art.) Hauen bidez, Estatuak eskualdatu edo eskuordetu ditzake Estatuaren titularitatekoak diren materiak, autonomi erkidegoen esku utziz (Lege organikoa erabiliz egiten da); ezin da edozein materia eskualdatu

- Harmonizazio-legeak (EKko  150.3 art.) Interes orokorrak galdaturik, Estatuak  - printzipio batzuk ezarriz-  autonomi erkidegoetako xedapen

F) Autonomi erkidegoetako legeak. 
Autonomia erkidegoetako organo legegileak legeak onartu ditzakete bere eskuduntza eremuan, hau da Autonomia Estatutuak aurreikusitako gaietan (EKko  152.1 eta 153 artikuluak). Auzitegi Konstituzionalaren eskutan dago Lege hauen kontrola, hau da,  konstituzioa eta autonomia estatutuak errespetatzen duten kontrolatzea. 
G) Foru arauak
Batzar Nagusiek araugintzarako ahalmena erabiliz onartzen dituzten xedapenak foru arauak dira, eta goragoko maila dute Foru Aldundiak erregelamendu ahalmena erabiliz onartzen dituen foru dekretuek baino. Lurralde historikoak eskumen esklusiboa duen gaietan emandako foru arauak eta haiek garatzeko erregelamenduak lehentasunez aplikatuko dira, estatuko edo erkidegoko lege edo erregelamendu xedapen ororen aurretik.



11. Ze ezaugarri dute Autonomia Estatutuek? 

	Hasteko Autonomia Estatutuak eta Lurralde Autonomiak bereizi behar dira. Autonomia Estatutuak, Lurralde Autonomien arau instituzional oinarrizkoena da eta Estatu Espainiarrak berak babestu eta aitortzen ditu bere ordenamendu juridikoan.

Dimentsio bikoitza dute Autonomia Estatutuek:

Batetik, Estatutuek, Autonomia Erkidegoa sortzen dute: haren mugak ezartzen ditu, bere instituzioen funtsezko aspektuak ordenatu, boterea banatzen du... Beste arau autonomiko guztiek Estatutua errespetatu behar dute. Esan dezakegu, Konstituzioaren superlegalitate antzekoaren jabe dela. Autonomia Estatutuak, lurraldean bertan maila hierarkiko gehien duen araua da eta hau betetzen ez duten arauak ez dira baliozkoak izango.

Bestetik, Autonomia Estatutua Estatuaren ordenamendu juridikoaren parte da; lege organikoz Gorte Orokorrek onartzen baitute. Hala ere, ez da lege organiko soil bat; arautzen dituen gaiak direla eta, baita bere aldaketa eta aprobazio prozedurarengatik esan genezake lege organiko berezia dela (Konstituzioaren 143, 144, 146 eta 151 artikuluetan azaltzen dira prozedurak). 

Autonomia Estatutuak, Konstituzionaltasun blokean (Bloque de la constitucionalidad) sartzen ditu doktrina juridikoak eta jurisprudentziak. Bloke hau Konstituzioa eta Autonomia Estatutuez osatzen da; horregatik esan daiteke Estatutuetako arauak muin kuasi-konstituzionala dutela. Estatutu hauek, soilik Konstituzioaren aurrean dira erantzule. Bestetik, noski, Estatutuetako arauren batek Konstituzioa urratzen badu, arau horren baliogabetzea emango da eta Konstituzio Auzitegian aurkatu daiteke.

Interpretazioaren gaiaren inguruan, esan beharra dago Estatutu hauek Konstituzioaren arabera interpretatu behar direla, hau da, Estatutuak onartzeak ez du nahi esan Konstituzioak jada ez duela eragin edo zer esanik gai horietan. Konstituzioak ez du bere balioa galduko. Era beran, Konstituzioa interpretatzerakoan ezingo dugu Estatutua alde batera utzi. 

Jorratzen dituzten materien inguruan, esan dezakegu Estatutuek ezin dutela Estatuari debekatu Konstituzioak erreserbatzen dizkion gaietan parte hartzera. Bestalde, Konstituzioak dioenez, Estatuaren legeek ezin dute Autonomia Estatutuen erreserbatzen zaizkion gaiak jorratu. 

Autonomia Estatutuek ezingo dute arautu Konstituzioak beste legeei erreserbatzen dizkion materiak, ezingo dute ezta Estatuaren oinarrizko legeriaren  edukia definitu… Baina behin Estatuak oinarrizko legedia eman ondoren, Autonomia Estatutuek bereganatu dezakete oinarrizko legedi horren garapen- legegintza eta exekuzioa.

Guzti hau ez ezik, Autonomia Estatutuetan eskubide eta obligazio berezi batzuk ezarri daitezke, bere hiritarra direnentzat. Eskubide hauek ezin dira izan oinarrizko eskubide edo Konstituzioan ezarriak dauden beste eskubideak. 

12. Ze dira Erregelamenduak? 

Lege-azpiko arau idatzia da, Administrazio publikoak emandakoa. Legearen azpiko lerruna du, beraz nahiz eta Legearen ondoren sortu, ezin du bera indargabetu. Aldiz, Lege batek edozein unetan indargabetu dezake erregelamendu bat.

Ez daude erregelamendu-botereari erreserbaturiko materiak, beraz legeak arautu dezake, aurretik erregelamenduz arauturik zegoena.

Legeak bere legitimitatea komunitatean du, Erregelamendua aldiz, komunitatearen zerbitzuan egon behar du.

Erregelamendua kasuz kasu justifikatua izan behar du, baldintzatuta dago, eta epaileen esku dago bere kontrola. Legearekiko mendekotasuna du: Legeak aurreikusitako eremutan soilik jardun daiteke; ezin du Legea alde batera utzi edo kontraesan; ezin du Legea ordezkatu legea beharrezkotzat jotzen den eremu materialetan.

· Beraz bien arteko erlazioa hierarkiazkoa da. KE 9. art.


13. Erregelamendu ahalaren ezaugarriak  aipatu. 

Administrazioak erregelamenduak emateko duen botereari, ahalmen erregelamendugilea deitzen diogu. Administrazioa ez da  ordenamenduaren objektu soila, subjektua baita ere, bere ordenamendu propioa eratzeko gaitasuna du.

Administrazioaren parte hartzea egungo bizitza sozialean ezinbestekoa da. Botere publikoek bizitza eremu gehienetan zeregin garrantzitsuak dute eta hauek ondo bete daitezen, ordenamendu juridikoak arauak sortzeko ahalmena aitortu behar die.

Ze arrazoi politiko eta sozial adieraz daiteke botere hau defendatu ahal izateko? Esan ohi da botere-banaketaren printzipioaren ondorio bat dela Administrazioaren erregelamendu-ahala. Garai batean erregeari ematen zitzaion boterea zen, botere Exekutiboaren buru eta legeen aplikazioaren arduraduna zen heinean.  Exekuzio horretan beharrezkotzat jotzen zen erregelamendua.

Egun Erregelamendu-botereari buruz hitz egiterakoan justifikazio desberdinak aurki daitezke. Administrazioak dituen erlazio konplexuak, bere jardueraren izaera teknikoa, Legebiltzarren formalismoa, makaltasuna,.. arrazoi nahiko dira Administrazioaren erregelamendu-ahala justifikatzeko. 

Botere hau beharrezkotzat jotzen da, baina botere juridikoa izan behar du, hau da, ordenamenduaren barnean kokatzen dena, legezkotasun printzipioaren araberakoa. 	Justifikazio formalez hitz egiterakoan, titulu formalak bilatu behar ditugu botere honentzat. Administrazioak ezingo ditu baliatu eman zaizkion botereak baino.  Erregelamendu-boterea Espainiako  Konstituzioan aitortzen da Gobernuarentzat, baina beti ere Konstituzio berak eta Legeak ezarritako errespetatu beharko du (97 art).

Erregelamendu-boterea kontrolagarria da. Auzitegi eta Epaitegiek kontrolatuko dute ( EKko 106.1 eta 150.3). Auzitegi konstituzionalak ere aukera izango du erregelamenduak kontrolatzeko zenbait kasutan. 

Erregelamendu-boterea Konstituzioa eta Legeen menpe dago.

14. Erregelamendu eta beste figura batzuen artezko ezberdintasunak  

ERREGELAMENDUA ETA BESTE FIGURA JURIDIKOAK

Beharrezkoa da erregelamendua eta beste figura juridikoak desberdintzea. Beste figura juridiko hauek Administrazioaren erabakiak dira baita ere.

I.	ERREGELAMENDUA ETA EGINTZA ADMINISTRATIBOA

Administrazio publikoaren erabakiak juridikoki formalizatuak erregelamenduak edo egintzak izan ohi dira. Bereizketa irizpidea kasu honetan argi dago, gutxienez teoriaren ikuspegitik, eta kontsolidatua dago doktrina juridikoan eta jurisprudentzian. Egia da erregelamendua, arau juridikoa denez, eduki erregulatzailea duela eta normalean izaera orokor bat duela, eta egintza administratibo gehienak, jasotzaile bakarra duten erabakiak direla, hau da, pertsona fisiko edo juridiko bat edo identifikatutako pertsona talde bat izan ohi dela jasotzailea. Gainera, gure ordenamenduan erregelamenduak kasu askotan xedapen orokorrak terminoarekin izendatzen dira (art. 1.1 LJCA, adibidez) edo xedapen administratiboak bezala (LRJPAC-ren 5. tituloko 1.go kapitulua). 

Hala ere, argitu beharra dago erregelamendu batzuk subjektu zehatzei edo talde jakinei aplikatzen zaiela; adibidez, unibertsitate departamentu baten barne erregimeneko erregelamendua. Aldiz, batzuetan, egintza administratiboaren jasotzaileak zehaztu gabeko pertsonei zuzenduta daudela – egintza orokorrak edo jasotzaile pluralekoak (ikusi art. 59.6 LRJPAC); adibidez, bekak edo subentzioak eskaintzeko deialdia egiten duen egintza.

Erabakigarria den irizpidea, irizpide ordinamentalista da, hau da, erregelamendua arau juridikoa da eta ordenamendu juridikoa berritzen edo aldatzen du;indarrean dagoen bitartean, behin eta berriro aplikatu daiteke. Aldiz, egintza administratiboa ez da arau juridikoa, baizik eta erabaki bat, bere betetzearekin agortzen dena; beraz, aukera antzekoetan beste egintza bat eman beharra dago, aurrekoa agortua baitago. 


II.	ZIRKULARRAK ETA BARNE-INSTRUKZIOAK 

Instrukzioak edo zirkularrak erregelamenduengan zerbitzu arauak dira, administrazio organoen titularrak hierarkikoki azpian daudenei zuzendu dezaketenak haien portaera ordenatzeko edo aginduak emateko. Instrukzio edo zirkular hauek oso ohikoak dira eta bere edukia oso desberdina izan daiteke. Askotan funtzionarioek euren lanean jarraitu behar dituzten irizpideak dira; beste batzuetan zenbait arau  interpretatzera bideratuta egongo dira edo haiek aplikatu behar den modua ezarriko dute; beste batzuk unitate administratiboak bete behar dituzten hainbat helburu inposatzen dituzte.. etab. 

Instrumentu hauek efikazia ad intra dute (administrazio antolakuntzaren barnean ematen dira), hierarkikoki azpian daudenei zuzentzen dira eta ez herritarrei, nahiz eta zeharkako moduan Administrazioak partikularrekin mantentzen duen erlazioan eragina izan dezaketen. 

Komenigarria da, dena den, kontuan izatea zirkularrak edo instrukzioak deitzen diren benetako xedapenak daudela, ad extra (hau da, kanpora begira ere) izaera juridiko zuzena dutenak. Espainiako Bankuaren zirkularrak edo Datuen Babesaren Agentziaren hainbat zirkularrak, adibidez. Kasu hauetan, noski, benetako erregelamenduen aurrean gaude. 

Zerbitzu-instrukzio eta ordenen araudi orokorra LPAC-ren 21. artikuluan ezarrita dago. Prezeptu honen arabera, xedapen zehatz batek horrela agintzen duenean edo jasotzaileen arrazoien ondorioz edo sortu litezkeen efektuen ondorioz egokia estimatzen denean, instrukzioak dagokien aldizkari ofizialean argitaratu behar dira. Kasu hauetan, hau da, argitaratzen direnean aldizkari ofizialetan, benetako izaera arautzailea eskuratzen dute eta nolabaiteko kanpo-eraginen izango dute. Bestalde, jurisprudentziaren arabera zirkular edo instrukzio horiek bere jasotzaileen eskubideak murrizten badituzte, aurkatuak ahal izango dira bide judizialean, benetako arauak izango bailira. 

Bestalde, funtzionarioek eurei zuzenduriko instrukzioak ez badituzte betetzen, horrek ez dakar automatikoki funtzionario harturiko erabakiaren baliogabetzea.  Baina, instrukzioa kasu singular baten aurrean ez bada betetzen eta ez-betetze hori ez badu organo administratiboak justifikatzen, hiritarrak tratu diskriminatzailea, segurtasun juridikoaren edo konfiantza legitimoaren urraketa  alegatu dezake.


III.	PLANAK ETA PROGRAMAK

Administrazioak onartzen dituen planak eta programak erregelamenduekiko desberdinak dira baita ere. Instrumentu edo eguneratze forma hauek hainbat dira gaur egun, Administrazio garaikideak bere jarduera programatzea edo planifikatzea behar duelako hainbat sektoreetan. Planifikazioa Administrazio dinamiko baten instrumentua da, ez bakarrik erreaktiboa, gertakariak aurreikusten dituena. Administrazioaren jarduera arrazionalizatzeko neurri bat da. Plana ordenatu edo aldatu nahi den egoeraren aurreko analisi bat egitean oinarritzen da, helburu batzuk zehazten ditu epe zehatz baterako; planak aurreikusten ditu helburuak lortzeko beharrezkoak diren baliabideak eta ordenatzen ditu ekintza konkretu batzuk eta jarraitu behar diren pausuak. 
Administrazioaren planek eta programek tipologia heterogeneo bat obeditzen dute. Batzuk unitate administratibo desberdinen helburu programak dira; ez dute inolako sustantzia normatiborik. Beste batzuk urte anitzeko Administrazioaren eremu ezberdinetako jarduerak antolatzen

Hirigintza eta lurralde-ordenazio  planak izaera loteslea dute subjektu publiko eta pribatuentzat era berean eta zehazten dute batzuen eta besteen eskubideak eta betebeharrak, interes publiko baten helburuaren ikuspegitik. Azken plan hauek izaera arautzailea dute eta benetako xedapen bezala aitortu ditu jurisprudentziak.

IV.	ITUNAK (PACTOS), AKORDIOAK ETA HITZARMENAK (CONVENIOS)

Egungo administrazioak interesatuekin akordio bitartez ekitea nahiago du askotan, erabaki aldebakarrekoak, hau da, egintzak erabili ordez. Ondorioz, hitzarmenak, itunak edo akordioak sinatzen ditu; haien edukia singularra edo puntuala izan daiteke, baina hainbat subjektuekiko erlazioak arautzen ditu askotan. Kasu hauetan erabakitakoa arau bat bezala izango litzateke aplikagarria. Adibidez,  Administrazioak paktuak eta akordioak sinatzen ditu  sindikatuekin funtzionario publikoen negoziazio kolektiboaren markoan. Horrelako paktu eta erabakiek funtzionario publikoen lanaren baldintzak arautzen dituzte, hitzarmen kolektibo baten moduan. Arauen eragina bera dute jurisprudentziak baieztatzen duen moduan

 Administrazio publikoen hitzarmenak arau juridiko baten antzeko eduki eta efikazia izan dezakete, baina paktu, erabaki eta hitzarmen guzti hauek ezin dira erregelamendu kontsideratu, aldebakarreko izaera ez daukatelako. Horren ondorioz, euren sorrera, funtzionamendua, eragina eta baliozkotasuna erregimen propioaz baliatuko dira. Erregulazio administratiboaren era desberdin edo alternatibo bat suposatzen dute, beharrak edo komenigarritasunak inposatzen duena.

V.	BESTE INSTRUMENTU BATZUK

Azkenik, jokabide administratiboaren aniztasunak beste instrumentu juridiko batzuk erabiltzera bideratzen du. Tresna horietako batzuk organizazio administratiboaren instrumentu propioak dira. Adibidez, Administrazio publikoen lanpostuen erlazioen; horren bitartez langileen ordenazioa zehazten da eta lanpostu bakoitzaren beharrezko ezaugarriak finkatzen dira. Jurisprudentziak kontsideratzen du egintza administratiboak dira, jasotzaile pluralekoak, baina erregelamenduak bailiran aurkatu daitezke. 

Beste instrumentu batzuek aurrerapen teknikoek eta kalitate industrialak ezarritako beharrak erantzuteko sortuak dira. Arau teknikoak deiturikoak dira, nazional, europar edo internazional mailan errekonozituta den organismo pribatu batek sortzen ditu (eta ez Administrazioak) produktu baten ezaugarriak zehazteko eta produktu horren kalitatea eta segurtasun maila arautzeko. Arau hauek ez dira erregelamenduak; euren jatorria ez da Administrazioa, normalizazio-erakundeek egiten baitituzte eta enpresak eurak nahi dutelako aplikatzen dituzte. Administrazioaren erregelamendu batek eskuratu dezake propioa bezala arau tekniko horietako bat; kasu horietan, bere aplikazioa derrigorrezkoa bihurtuko da arau tekniko hori. 

Azkenean, badaude beste arau batzuk, hasteko gutxienez, eragin juridikorik ez dutenak baizik eta balore etiko eta helburu pedagogiko edo prebentiboak. Kodigo edo arau deontologikoen kasua da; euren helburua da lan ezberdinetako profesionalen jokaera gidatzea (sendagileen kodigo etikoa, abokatuena…). 

15.  Ze erregelamendu mota ezagutzen dituzu? 

I.	ERREGELAMENDU EXEKUTIBOAK, INDEPENDENTEAK ETA BEHARREZKOAK

a) Erregelamendu exekutiboak:  bere funtzioa legen exekuziorako beharrezko xedapenak garatzea, osatzea eta ezartzea da. 

kategoria honen barruan araudiaren geroko desberdinen modalitate ariketak topa dezakegu. Batzuetan, legeak, berak, finkatzen du erregelamendu garapen bat behar duten aspektuak. Baina oso ohikoa da klausula orokor batzuen bitartez burutzea  igorpena: “se autoriza al Gobierno para adoptar todas las disposiciones necesarias para la ejecución de esta ley” bezalakoak edo antzekoak. 

Beste ikuspuntu batetik, jurisprudentziak erregularki sostengatzen du erregelamendu exekutiboak legearen beharrezko osagarria osatzen duela. Baina, errealitateak frogatzen du, erregelamenduak askotan harago joaten direla; hau da, ez dutela bakarrik azaltzen prezeptu legalen kontzeptuak, haien mandatuak zehazten edo legea aplikatzeko beharrezko organizazio eta funtzionamendu erregelak ezartzen dituzte.  

 2001eko uztailaren 10eko Auzitegi Gorenak aurkezten duen moduan, erregelamenduak “puede ir mas allá de ser un puro ejecutor de la ley, a condición de que el comportamiento de la Administracioón en el ejercicio de la potestad reglamentaria sea acorde con la Constitución y con el resto del ordenamiento jurídico”

b) Erregelamendu askea da, aldiz, legearen aparte ematen dena, edozein arau legalek arautzen ez dituzten materiak edo aspektuak erregulatzeko. Erregelamendu mota hau gure ordenamenduan jasota dago, baina bakarrik legearen erreserba konstituzional bat existitzen ez diren materietan. Are gehiago, jurisprudentziak onartu izan ditu Administrazioaren izaera antolatzaile edo domestikoa duten gaietan edo mendekotasun harreman berezietan.  

Gure ordenamenduan Legeak dena erregulatu dezake eta ez dauka debekatuta inolako materiarik ; beraz, esan dezakegun ez dagoela erregelamenduari erreserbatzen zaion materiarik. Horrek adierazten du edozein unetan, Legegileak arautu dezakeela ordura arte Erregelamenduak arautzen zuena. Printzipio horren salbuespen bat ikusi dezakegun Euskal Herriko Autonomia Estatutuan, 37. artikuluan. Honek Lurralde Historikoen organo foralei konpetentzia esklusiboak ematen die materia konkretu batzuk erregulatzeko. Arau foral hauek, inolako legerik bitartean egonik, Auzitegi Gorenak kalifikatu ditu “zentzu propioan erregelamendu autonomo” bezala.

c) Beharrezko erregelamendua: izaera berezia duen arrisku larriko egoeren aurrean Administrazioak ezartzen duen arau bat da. Neurri berezi hauek, legean ezarrita egoteaz gain, legitimatzen dira aurre egiten zaion larrialdi egoera irauten duen bitartean. Gainera, bere edukia proportzionaltasun printzipioa errespetatu behar du. . LBRL 21 art. Alkatearen esku uzten du beharrezko neurriak hartzeko aukera kalamitate edo ezbehar publikoen aurrean

II.	ORGANIZAZIO ERREGELAMENDUAK

Gaur egun esan beharra dago erregelamendu guztiak, organizaziokoak barne, arau juridikoak direla; haien urrapena organo judizialen aurrean alegatua izan daiteke eta euren deuseztasuna eskatu  zuzenbide kontrakoak baldin badira. 
Eremu antolatzailean, erregelamendu askea naturaltasunez hartzen da. Hau ez da gertatzen erregelamenduak Administrazioaren eta herritarren erlazioari buruz hitz egiten duenean.

 Administrazio lokaleko oinarrien Legearen arabera udaletako erregelamendu organikoak ezaugarri bereziak ditu, udalaren organoak definitu eta haien eginkizunak zehazten ditu; korporazioaren kide legalen kopuruaren gehiengo absolutuz onartu behar da.

III. ERREGELAMENDU AUTONOMOAK

Erregelamendu autonomoak: Estatuko eta Autonomia Erkidegoez aparte, badaude beste erakunde batzuk autonomia dutenak. Konstituzioak zenbait erakundeei autonomia aitortzen die, hau da, eremu bat erreserbatzen die, non erabakiak hartu eta arauak onartu dezaketen. Hauen artean aipa daitezke: LBRLko 4. art., Udal, Probintzi eta irlak. Baita Unibertsitatea, eta zenbait erakunde publiko



16. Erregelamenduak ezin dira singularki indargabetu. Adierazi ezazu printzipio hori adibideekin 

	Erregelamenduak arau juridiko idatziak dira. Ordenamendu juridikoa berritzeko gaitasuna dute. Erregelamenduak indarrean mantentzen dira beste erregelamendu edo arau berri batek eragiten dien arte, hauek indargabetzeko, gaitasuna duen epaile edo auzitegi batek baliogabetu arte,  edo Administrazioa berak baliogabetasuna deklaratu arte (ofiziozko berrikuspena erabiliz).

	Legeek bezala, erregelamenduak ordenamenduaren parte dira eta hiritarrak eta botere publikoak derrigortuta daude haiek betetzera (EK-ko 9.1 artikulua). Gobernuak ezin du alde batera utzi erregelamendu bat. Berdin du berak sortutako erregelamendu bat den, ezta hierarki baxuagoko organoarena edo ministro batena den ere. Gobernuak edo beste edozein organok beraien erregelamenduak edo autoritate baxuagokoenak aldatu ditzakete, baina ezin dira ez aplikatu kasu konkretu batean. Erregelamenduak denek errespetatu behar dituzte, ez dago salbuespenik egiterik. 

	Beste kontu bat izango litzateke erregelamenduak, berak, aurreikusiko balitu kasu batzuk non aplikazioa ez den beharrezkoa. Hauek, legeak bezala, mundu guztiarentzat zuzenduta daude, batzuetan salbuespenak egiten diren arren. Erregelamendu berak ez baditu aurreikusten bere aplikaziotik salbuesten diren kasuan, Administrazioak ezingo du inolaz ere egintza baten bidez bere aplikazioa salbuetsi.

	Beraz, erregelamendua aldatzeko erregelamendu edo lege berri bat behar dugu. Adibidez, hirigintza-plan batean (hirigintza planak erregelamendu izaera du) ezartzen bada eremu jakin baten ezin izango dela 5 altura baino gehiago eraiki, Udalak ezin izango baimen bat eman (egintza administratibo bidez) 6 altura egiteko. 

17. Ze nolako harremanak ematen dira Legea eta Erregelamenduaren artean? 

Legea, komunitatearen borondatearen ordezkari bezala, erregelamenduaren  gaineko arau bat da, eta lehentasuna du. Lehentasun hau guztiz formala da, honek esan nahi du iturriaren legitimitatearen araberakoa dela; beraz, legearen indarra bere iturritik datorkio.

Printzipio honen ondorioz, arau-hierarkiaren printzipioa sortzen da; honek suposatzen du erregelamenduak legearekiko mendekotasuna duela.

Erregelamendua legearen osagarria da, baina ezin du legea derogatu, ordezkatu,  mugatu edo kanporatu. Legeak erregelamenduaren aurrean askatasun osoz joka dezake: bere ordez arautu, erregelamendua derogatu, edo lege maila eman diezaioke bere jarduera-eremua murriztuz edo zabalduz. Beraz ez dago erregelamenduaren eremu esklusiborik; antolakuntza-eremuan ere, lege batek arautu dezake erregelamenduaren jarduera-eremua mugatuz edo kanporatuz.

Badaude zenbait objektu edo materia nahitaez legeak, eta ez erregelamenduak,  arautu behar dituenak (lege-erreserba materiala deitzen zaio honi). Erreserba material hau, lehentasun printzipioaren adierazpen bat besterik ez da. erregelamendua bigarren mailako arau bat da, legearen menpekoa, ez alternatiboa; ez dago gure ordenamenduan erregelamenduari  erreserbatzen zaion materiarik.

Legearen erreserba: erreserba materiala


Printzipio honen arabera, legez bakarrik arau daitezke zenbait materia. Materia hauek garrantzitsuenak izaten dira eta hori dela eta, legez bakarrik arau daitezke; administrazioak duen botere erregelamendugile orokorrak  ezin ditu materia hauek ex novo arautu.

XIX. mendeko konstituzioetan, erreserbaturiko materiak hauek izaten ziren: zergak, aurrekontu-legea, kode zibila, penala, merkataritzakoa eta prozedurazkoa.  Horiek onartzeko legea ezinbestekoa zen. Mende horretako teoriko alemanek legearen erreserbaren teoria finkatzen joango dira, eta ilustrazioak ere bereganatuko du. Jabegoa eta askatasuna ziurtatzea izango dira estatuen helburuak, beraz jabetzari edo askatasunari egindako edozein mugaketa, salbuespenezkoa izango da, eta legeak bakarrik egin ahal izango du.

Askatasunari eginiko edozein mugaketa borondate orokorraren eskutik bakarrik etor daiteke. Honela esaten zuen Gizonaren eta hiritarraren eskubideen deklarazioak, 1789koak. Askatasunaren aurkako edozein erasok hiritarren baimena behar du. Legeak ordezkatzen du baimen edo borondate orokor hori; botere exekutiboak ezin du ezer egin eremu horretan. Beraz, jabetzari edo askatasunari eragiten dioten arauak legez onartu behar dira.

Eta zein eremutan  arau dezake erregelamenduak?

	-Administrazioko barne organizazioko gaietan

	-Legearen osagarri diren eremuetan; legeak zenbait kasutan erregelamenduari laguntza formalki eskatzen dio (legegintzarako delegazioaren bitartez). Gaikuntza honen ondorioz emandako erregelamenduak erregelamendu juridikoak dira; legearen gaikuntza behar dute sortu ahal izateko.

Administrazioaren antolakuntza-eremua kenduz, non botere erregelamendugilea orokorra den eta legearekiko askatasuna duen, beste eremu guztietan, bigarren mailako araua izango da erregelamendua, osagarria eta inolaz ere ez independentea.

· Espainiako Konstituzioko 53.1. art. 
.
	a) Ordenamendu juridikoko eduki garrantzitsuenak lege formalari erreserbatzen zaizkio; printzipioz botere erregelamendugileak ezin ditu materia hauek arautu, salbuespen batekin: legeak berak erregelamenduari deitu izatea materia horren araudia osatzeko.
	
	b) Lege-erreserba berariazkoa dagoenean materia bat arautzeko, analogoak diren materientzat ere erreserba dagoela ulertu behar da; adibidez, 140. art.ak lege-erreserba ezartzen du udalen erregimena arautzeko, eta 141. art.ak ez du ezer esaten honi buruz probintzientzat.
	
	c) 53.1. art.ak ezartzen du, II. Kapituluan jasotzen diren eskubide eta askatasunak lotesleak direla botere publiko guztientzat. Legez bakarrik erregula daiteke eskubide eta askatasun horien egikaritza, eta legeak eskubide edo askatasunaren oinarrizko edukia errespetatu behar du.


Lege-erreserba zentzu formalean

Erreserba formala bi printzipiotan oinarritzen da: arau-hierarkia, eta contrarius actus edo “arau-mailaren izozketa”. Contrarius actus printzipioaren arabera, arau berri bat ematerakoan gutxienez aldatzen denaren indar arautzailea edo indar maila izan behar du; egintza juridiko bat efekturik gabe uzteko, aurkako egintza baten bidez egin behar da, eta honek gutxienez maila bera behar du izan. Legez arauturik baldin badago materia bat, beste lege batek bakarrik parte har dezake eremu material horretan.

Materia guztiak mailetan sailkaturik daude. Lege mailan sailkaturik daudenak, nahiz eta edozein izan bere garrantzi objektiboa, lege formalen bidez bakarrik arau daitezke.

Printzipio hau arau-hierarkiaren ondorio tekniko bat besterik ez da. Erregelamenduak ezin du lege-lerruna duen arauaren bidez erregulatuta dauden eremuetan sartu, eta  honela egingo balu, erregelamendu hori deuseza izango litzateke.



Legegintza eskuordetzea

Esan dugunez legearen eta erregelamenduen arteko harremanetan, legeak lehentasuna du, berari erreserbaturiko materiak ezin dira erregelamenduz arautu,eta beste lege formal bakar batek arautu dezake aurretik legez arautua zegoena.

Legegintza eskuordetuz, harreman hauek aldatuak izan daitezke. Delegazio edo eskuordetzearen  bidez, gerta daiteke legeak bere lehentasunari uko egitea, erregelamenduari deituz. Honela, lehen legez arautzen zena, ordutik aurrera, delegazioaren bidez, erregelamenduari bideak irekitzen zaizkio, ordura arte legeari erreserbatzen zitzaizkion materiak arautzeko
Legegintzarako delegazioak bi adierazpen ditu: testu artikulatuak eta bateratuak . Bi kasuetan delegazio-legeak gobernuari agintzen dio arau batek egiteko, egin dezan: eduki zehatz batekin, eta delegazio-legeak araudi hau bere esku hartzen du, lege maila emanez

. Deslegalizazioa 

Deslegalizazioaren teknika arauen indarra degradatzeko erabiltzen da; bere helburua botere erregelamendugilearen eremua zabaltzea da. Deslegalizazioaren arabera lege batek botere erregelamendugileari  aukera ematen dio lehen lege batez araututa zegoen  gai bat erregelamenduz arautzeko.

Ikusi dugunez, materia edo gai bat legez arauturik baldin badago, aurkako beste lege batek bakarrik alda dezake araudi hori. Deslegalizazio-legeak, ez du zuzenean gai bat arautzen; bere funtzioa da lehen legez arauturik zegoenaren lerruna beheratzea  ordutik aurrera erregelamenduaren esku utziz.

Honela, deslegalizazioaren ondorioz erregelamendu soilak berritu edo derogatu dezake aurretik emandako lege bat. Ekintza hau ez litzateke bidezkoa izango ez balego deslegalizazio-lege bat


18. Nork du erregelamenduak emateko boterea? 

Erregelamenduak emateko ahala:

a)	jatorrizkoa:

- Espainiako Gobernua
- Autonomia Erkidegotako Gobernua
- Probintzia eta Udaletako Batzarrak
- Administrazio foralean: Batzar Nagusiak eta Diputatu Kontseiluak


b) eratorria

- Gobernuko Presidenteak
-Ministroak euren Saileko eginkizun-esparruan
-Gobernu Batzorde Delegatuak
-Autonomia Erkidegotako Lehendakariek
-Autonomia Erkidegoko Kontseilarian, euren eginkizun esparruan
--Foru Diputatuak, euren saileko eremutan, foru aginduak emango ditu


Gobernu Legearen (LG)r 25 art.esanetan, Gobernuaren kideak eta Batzorde Delegatuak emandako xedapen eta ebazpenek hartzen duten forma hurrengoa izango da:

a)	Errege Legegintza Dekretuak eta lege-dekretuak
b)	Gobernuko Presidentearen Errege dekretuak: Presidenteak emandako xedapen eta egintzak
c)	Errege Dekretuak: Ministro-kontseiluak erabakitako erregelamendu eta forma hori hartzen duten ebazpenak
d)	Ministro-kontseiluaren Erabakiak, Errege Dekretuaren forma hartu behar ez dutenak
e)	Gobernu Batzorde Delegatuak hartutako erabakiak: organo hauek hartzen dituzten xedapen eta ebazpenak.
f)	Ministro Aginduak, Ministroak hartzen dituzten xedapen eta ebazpenak. Departamentu desberdinei eragiten badie, Presidentetzarako Ministroaren Aginduaren forma hartuko du.

· Ministroaren azpiko organoei buruz gauza berdina esan daiteke: barne botere erregelamendugilea dute, antolamendu-eremura murrizten dena.

· Konstituzio-organoak ematen dituzten Erregelamenduak eta administrazio independenteak emandakoak Legez onartzen dira. - Dakigunez Legebiltzarretako Erregelamenduak Lege lerruna hartzen dute. Beste organo konstituzionalek ere badute erregelamendu-boterea bere eskumen-eremutan: Auzitegi konstituzionalak, Botere judizialeko Kontseilu orokorrak… Era honetako Erregelamenduak organo hauen independentzia bermatzea dute helburu, eta bereziki Administrazioaren aurreko independentzia defendatzea. Baita ere Unibertsitateko Estatutuak.

-	Beste lege batzuk berriz, zenbait erakunde administratiboen autonomia eta independentzia bermatu nahi dute: Balio-merkatu legea,…


19. Zein izan daiteke erregelamenduaren edukia? 

Erregelamenduak ezin du arautu edozein eremutan. Legeak eremu itxiak ematen dizkio eta eremu hori gaindituko balu, epaileak aplikatu gabe utzi eta ahal badu, hau da, eskuduna bada, deuseztatu egingo du.

-Baina zein da erregelamenduari egotzitako materia?

Bi eremu desberdindu behar dira: antolakuntzari loturikoa eta Administrazioz kanpoko-eremua

Lehenengo eremuan, hau da, antolakuntza eta zerbitzu publikoak barneratzen dituena, erregelamenduak askatasun handia izaten du. Esan genezake bere eremu naturala dela.

Bigarren eremuan, Administrazioak hiritarrontzat obligazioak edo betebeharrak ezartzen ditu, askatasuna edo eskubideak murriztuz. Eremu honetan Erregelamenduak ez du inongo autonomiarik, bere paper nagusia aldez aurretik onarturiko legea exekutatzea izaten da.Lege batek ahalbidetu eta zehaztu behar du erregelamenduaren zeregina. Gaikuntza zehatza behar da, kasuz kasu eman behar dena. 

Ad.LG 2.2 “Los reglamentos no podrán regular materias objeto de reserva de ley, no podrán tipificar delitos, faltas o infracciones, así como tributos, cánones u otros cargas o prestaciones personales o patrimoniales de carácter público

Beraz, Legeak zabaldu dezake erregelamenduak emateko eremua, baina kasuz kasu. Erregelamenduak kasu honetan Legea exekutatzen du. Legeak bakarrik definitu ditzake obligazio eta eskubideak.



20. Erregelamenduak egiteko jarraitu behar den prozedura aztertu ezazu  

Erregelamendu boterea egikaritzeko prozedura berezi bat jarraitu behar da LGren 24 art. azaltzen dena. Araudiak  desberdintzen du, alde batetik, erregelamenduak emateko jarraitu behar den prozedura eta, bestetik, proiektu-lege eta aurreproiektuak.

Prozedura hau jarraitzea ezinbestekoa da, bestela deuseza bihurtuko da, ordena publikoari eragiten dion bizio baten aurrean egongo ginateke, beraz Epaile eta Magistratuek ofizioz deklaratu dezakete deuseztasuna. Prozedura barne-berme bat da, legezkotasuna, bidezkotasuna eta oportunitatea bermatu nahi dituena. 

LGko 24 art. arabera prozeduraren hasiera zuzendaritzako zentroak emango diola proiektu bat eginez. Proiektua informe batekin joan behar du. Txostenak xedapen horren bidezkotasuna arrazoitu behar du. Proiektuak memori ekonomiko batekin joan behar du, suposatzen duen kostua estimatuko duenak. Gero prozeduran zehar, beste diktamen, irizpide eta onarpen ezinbestekoak jaso beharko dira.

Xedapen horrek hiritarron eskubide eta interes legitimoetan eragiten badu, entzunaldiaren izapidea exijitzen da, gutxienez 15 egunekoa, non hiritarrok zuzenean edo ordezkatzen gaituzten elkarteen bidez aurkeztuko baikara.

Xedapenaren izaera juridikoak exijitzen duenean informazio publiko izapidea irekiko da. 

Beti ere derrigorrezkoa izango da Idazkaritza Tekniko Orokorraren informea, eta beharrezkoa denean, Estatu Kontseiluarena ere bai.
Administrazio publikoetako ministroaren informea beharrezkoa izango da, arauak Estatu eta Autonomia Erkidegoen Eskuduntza-banaketan eragiten duenean .

Indarrean sartuko dira BOEn argitaratzen direnetik.

Idazkaritzaren informea oso garrantzitsutzat jo daiteke, naiz eta batzuetan bere omisioa onartu den. Ad. xedapen interpretatzaileen aurrean edo beste batzuk argitzeko ematen direnean edo beste batzuen exekuzioan ematen badira, hauek informaturik baldin badaude.

Hemen azaldutakoa eskema orokorra da, baina lege desberdinek izapide gehiago aurreikusi dezakete. Izapide garrantzitsuenetarikoa Estatu-kontseiluaren irizpidea da, hau LOCEren 23 art. galdatzen du Exekuzio-erregelamenduentzat eta euren aldaketa emateko.

EAEn, araudi propioa dugu: 8/2003 LEGEA, abenduaren 22koa, Xedapen Orokorrak Egiteko Prozedurarena.


21. Noiz izango dira baliogabeak Erregelamenduak? Zein efektu ditu baliogabetzeak? Zer egin daiteke erregelamendu baliogabe baten aurrean? 

Erregelamendu bat baliozkoa izan dadin muga desberdinak errespetatu behar ditu, materialak (zein gai arautu dezakeen) zein formalak (erregelamenduak emateko eskumena, arauen hierarkia, onartzeko prozedura).

Muga horietakoren bat ez badu errespetatzen deuseza izango da erregelamendu. Hala dio LPACko 62.2 art.. “También seran nulas de pleno derecho las disposiciones admas que vulneren la CE, las leyes u otras disposiciones admas de rango superior, las que regulen materias reservadas a la Ley y las que establezan la retroactividad de disposiciones sancionadoras no favorables o restrictivas de derechos individuales.

Deuseztasunaren efektuak ondoren datozen eta erlazio duten egintza eta arauei komunikatzen zaie. Erregimen zorrotz horrek badu bere arrazoia: bizio hauek partikularraren interesaren gainetik jartzen dira eta guztiengan eragiten dute, horrexegatik esaten da, orden publikoko bizioak direla.

Erregelamenduen deuseztasuna erabatekoa da. Esan genezake erregelamendu biziatu bat aplikatzen dugunean, legea indargabetzen ari garela.  Lege baten indargabetzea ezin da Erregelamenduen esku utzi. Erregelamenduari eraginkortasuna ematen badiogu naiz eta Legearen aurkakoa izan, indarrean dagoen Legeari eraginkortasun hori ukatzen diogu. Ondorio hau eragotzi nahian, hau da Legea eraso horien aurrean babesteko, ordenamendu juridikoak deuseztasunaren zehapena aurreikusten du legearen aurkako Erregelamenduentzat.

Zer egin daiteke deuseza den Erregelamendu baten aurrean?

LOPJko 6 art: epaile eta auzitegientzat agindu bat jasotzen du: Konstituzio edo lege aurkako erregelamenduak edo arauzko hierarkia urratzen dutenak ezingo dituzte aplikatu.

Ikusiko ditugu neurri ezberdinak:

APLIKAZIO-EZA ETA BERE OINARRIA

Erregelamendu deusezak ez du eraginkortasunak. Biziaturik jaiotzen da eta ezin da baliozkotu. 	Beraz Erregelamendu bat aplikatu aurretik, bere legezkotasuna aztertu beharko da. Legeak argitaratu bezain laster lotesleak dira bai hiritarrontzat, epaileentzat eta agintarientzat. Erregelamenduak aldiz aplikatu aurretik aztertu egin behar dira; legezkoak diren ala ez jakin behar da; batez ere epaileek ikusi behar dute ez ote den lege aurkakoa. 

Ekko 117 art.k esaten du Epaile eta auzitegiek Legearen menpe bakarrik daudela; honek esan nahi du beti ere Legearen babesa bilatu behar dutela Erregelamenduak aplikatu gabe utzi Legearen babes hori ez badute.

Aplikazio-ezaren neurria ez da nahikoa; izan ere, guk ez aplikatzeagatik edo epaileak ez aplikatzeagatik lege aurkako erregelamendua ez da ordenamendu juridikotik desagertzen. Horregatik neurri aktiboak gauzatu behar dira. 

NEURRI AKTIBOAK:

1. OFIZIOZKO DEUSEZTASUN DEKLARAZIOA. DEUSEZTASUN AKZIOA

Lege aurkako erregelamendu baten aurrean, Administrazioak ofizioz deuseztasuna deklaratu behar du bere biziotaz konturatu orduko, edo norbaitek ohartarazten diolako. LPAC 102 art. esaten du ofizioz deklaratze-prozedura horretan ezinbestekoa izango dela Estatu-kontseilu edo Autonomia Erkidegoetako kontsultazko organoen irizpidea. Administrazioak, berak, ofizioz, emanen dio hasiera prozedura horri.

-	Administrazioak askatasun osoa du erregelamendua indargabetzeko, baina deuseztasun deklarazio eta indargabetzearen arteko efektuak guztiz desberdinak dira. Indargabetzean efektuak ex nunc dira, hau da arau berri bat sortzen denean aurrekoa indargabetua geratzen da, baina ordurarteko efektuak mantendu egiten dira. Deuseztasun deklarazioaren kasuan, deuseztatutako arauak existitu ez balitz bezala izango da, beraz bere aurretik zegoen arauak hartzen du indarra.

2. ADMINISTRAZIOAREKIKO AUZI JURISDIKZIO AURREKO  ERREKURTSOAK: ERREKURTSO ZUZENA ETA ZEHARKAKOA


-	LJCAk Administrazioarekiko Auzi- Jurisdikzioko Auzitegiei egozten zaie xedapenen aurkako helegiteak ezagutzea.  “el conocimiento de la pretensiones que se deduzcan en relación con las disposiciones generales de rango inferior a la Ley y con los Decretos legislativos cuando excedan de los límites de la delegación”

-	LJCA 72 art.k esaten du “Las sentencias que anulen una disposición general tendrán efectos generales desde el día en que sea publicado su fallo y los preceptos anulados en el mismo periódico oficial en que lo hubiera sido la disposición anulada”

-	Beraz teknika honen bidez deuseztasunak efektu orokorrak ditu, edozeinek alegatu dezakeena. Errekurtsoa beraz eraginkorragoa da aplikazio-eza baino.

-	Bi aukera daude LJCAren 26 Art. Arabera: errekurtso zuzena eta zeharkako errekurtsoa

 “Además de la impugnación directa de las disposiciones de carácter general, también es admisible la de los actos que se produzcan en aplicación de las mismas, fundada en que tales disposiciones no son conformes a Derecho.
2. La falta de impugnación directa de una disposición general o la desestimatoria del recurso que frente a ella se hubiera interpuesto no impiden la impugnación de los actos de aplicación con fundamento en lo dispuesto en el apartado anterior”


-	Errekurtso zuzena: Errekurtsoaren objektu zuzena Erregelamendu bera da. Erregelamendua aurkatzen da

-	Zeharkako errekurtsoan: berez egintza administratibo bat aurkatzen da, Erregelamenduaren aplikazioan ematen de egintza administratibo bat eta ez Erregelamendu bera, 

Bi errekurtsoan independenteak dira, eta bietan Erregelamenduaren legezkotasuna atakatzen da.

-	Errekurtso zuzenak epe laburra du aurkatu ahal izateko: bi hilabete argitaratzen denetik. Epe hau igaro ondoren ezingo da zuzenean erregelamendua aurkatu.

-	Baina posible izango da erregelamendu horren aplikazioan emandako egintza administratiboak aurkatzea, erregelamendua legez kontrakoa dela oinarri bezala erabiliz. Azken aukera honek edozein unetan eman daiteke, beti ere egintza administratiboa aplikatzen denean. Beraz nahiz eta ez erabili errekurtso zuzena edo hau desestimatua izan bada ere, zeharkako errekurtsoa erabil daiteke. 

-	Bi errekurtsoen efektuak ere desberdinak dira. Zuzenean errekurritzen bada, kontrola eraginkorragoa da. Bere objektua Erregelamenduaren baliozkotasuna den heinean, bera errekurrituaz bere deuseztasuna lor daiteke, eta honela lege aurkako erregelamenduak ordenamendutik kanpo aterako dira. Errekurtso zuzenean emandako Sententziak efektu orokorrak izango ditu, erga omnes, beste auzi asko eragotziko baititu.

-	Zeharkakoan berriz, errekurritzen dena ez da Erregelamendu bera, bere aplikazio-egintza baizik. Baina egintza errekurritzen da bera ahalbidetzen duen Erregelamendua legez kontrakoa delako. Bide honetatik  Erregelamenduaren deuseztasuna lortu daiteke. 

-	Zer egin dezake epaile batek zeharkako helegite baten aurrean?

LJCA 27 art. “cuando el Juez o Tribunal competente para conocer de un recurso contra un acto fundado en la invalidez de una disposición general lo fuese también para conocer del recurso directo contra ésta, la sentencia declarará la validez o nulidad de la disposición general, aparte de la del acto aplicado objeto de la impugnación”

-	Baina, zer gertatzen da zeharkako helegite bat ezagutzen ari den epaile edo auzitegia ez bada eskuduna erregelamenduaren deuseztasuna deklaratzeko.  Honetarako sortu da LEGEZ  KONTRAKO ARAZOA. 

	LJCAren 27 art. jasotzen da “Cuando un juez o tribunal hubiera dictado sentencia firme estimatoria por considerar ilegal el contenido de la disposición general aplicada, deberá plantear cuestión de ilegalidad ante el Tribunal competente para conocer del recurso directo contra la disposición”

-	Beraz kasu honetan, hau da epai irmo bat dagoenean egintza bat deuseztatzen duena, aplikaturiko xedapen orokorra lege kontrako delako, epaile bera beharturik dago arazoa planteatzera. Baina arazoa hau ebazterakoan emandakoa epaiak ez dio eragingo aurretik eman den epaiaren irmotasunari.

-	Errekurtso abstraktu bat da, ez zaie parte ematen alderdiei.

•	Azkenik esan behar da administraziorekiko auzi jurisdikzioan ematen diren errekurtsoen sistema UNIBERTSALA dela, hau da edozein erregelamenduren aurka planteatu daitekeela; Lege-azpiko edozein xedapen aurkatu daiteke, nahiz eta edozein izan bere edukia. Zibila ere izan daiteke.
•	Oinarrizko eskubideak urratzen dituzten erregelamenduak babes helegitean tarteratuak izan daitezke, aurretik 53.2 LJk ezarritako prozesu sumarioa jarraituz.

3. ERREGELAMENDUEN AURKAKO ERREKURTSOA ETA JURISDIKZIO KONSTITUZIONALA


Konstituzio Auzitegiak ere kontrolatu dezake Erregelamendua; horretarako hiru aukera aurreikusten dira


· Babes helegitea (Recurso de amparo)

· 161.2 CE: Gobernuak aurkatzen duenean Autonomia Erkidegoetako xedapen eta ebazpenak LOTC 76 eta 77.

· Eskumen -gatazkak Estatu eta Autonomi Erkidegoen artean edo hauen artean, baina beti ere lege-lerrunaren azpikoak.  Positiboak edo negatiboak izan daitezke. LOTC 61.

1.

 

Zer da ordenamendu juridikoa?

 

 

 

 

Arau juridikoek harreman estua dute arautzen dituzten gizarte

-

harremanekin 

eta gizarte horren antolakuntzarekin. Arau horiek berak, gizartearen sor

kuntza 

dira, eta esanahirik eta zentzurik izate

kotan

, arautzen duten gizarte horretan 

izango dute, hain zuzen ere. Arau juridikoen eraginez aldatzen dira gizartea 

bera eta haren antolakuntza; baina, aldi berean, gizartearen bilakaeraren 

eraginez, eta gizar

te horrek duen antolakuntzaren eraginez, arauak berak ere 

aldatuz doaz (

askotan 

nahiz eta testua ez aldatu, haren esanahia aldatzen 

joango da).

 

Elkarrekiko eraldaketa

-

eragile gertatzen da

, ber

az, gizartea eta arau 

juridikoen artean

: arau juridikoak

,

 

gizart

earekiko eraldaketa

-

eragile; gizartea

,

 

arau juridikoekiko eraldaketa

-

eragile.

 

 

Ordenamendu juridikoa eta, zuzenbidea oro har, 

ez da arauen multzo hutsa. 

Ezer baino lehen erakundea da, arau juridikoz antolatu eta ordenatutako 

gizartea

 

(S.Romano, 1918

).

 

Orde

namendu juridikoa gizartean uneoro  aurkitzen 

d

en gizart

e antolatu baten ondorio

a da

. 

 

 

Asko dira ordenamendu juridik

oari buruz mintzo diren legeak

; Konstituzio 

espainiarra (1.1 eta 9.3 art.),

 

Kode Zibila (hitzaurrekoa), L

PAC (63.1art.) eta 

LJCA (70.1 art.

) adibide. Eta ordenamendu juridikoaren kontzeptua, Zuzenbide 

Administratiboa azaltzeko ere oso baliagarri zaigu. Azken hau, Estatuaren 

Zuzenbidea da, berau izanik soberaniaren titular eta botere legitimoaren iturri. 

Hala ere, egun, nahiz eta Estatuarena g

arrantzitsuena izan, badaude bestelako 

ordenamendu juridikoak: Ordenamendu komunitario europarra, Autonomia 

erkidegoen ordenamendua, unibertsitatetakoak

,  toki ordenamendua

 

…

 

 

Legeak eta Konstituzioak onartutako ordena

mendu guzti hauek ordea, 

elkarren arte

an harreman ezberdinak dituzte.

 

Hala ere, nolabait 

jatorrizko 

ordenamendu

 

bat badagoela esan dezakegu. Beste guztien jatorria osatzen 

duena hain zuzen: Estatuaren ordenamendua, Konstituzioa (hots 

Ordenamendu eratorriak

 

onartzen dituena, botereak banatzen d

ituena, 

erlazioak ezartzen dituena ..). Ordenamendu aniztasun guzti honetatik berriz, 

sistema araugile

 

oso bat eratortzen da. Batez ere mamitsua eta konplex

ua  

Zuzenbide Administratiboan., m

ilaka araurekin.

 

 

